
　〈復其姓名竟不蓄髮娶妻卒封榮國公謚恭靖配享太廟〉

　〈傳信錄記洪武末姚廣孝在燕侍　文皇帝宴時天寒甚　文皇帝出一對曰天寒地凍水無一點不成冰廣〉

　〈考應聲曰國亂民愁王不出頭誰是主　文皇大喜及靖難師將起令擇日必須某月某日某時方可舉事至〉

　〈期疾風暴雨　文皇謂廣孝曰出師大風雨此兵家之忌也廣孝對曰　聖殿下是箇龍正要風雨大方助得〉

　〈勢頭起臣豈不先國今日有風雨哉急行毋緩其後果騐〉

鑄監察御史印文曰繩愆糾繆○吏部以經明行修之士

鄭韜等三千七百餘人入見　上諭之曰朕自卽位以來

側席賢士與圖至治然自古知人堯舜所難豈所知者皆

賢所未知者無賢哉故勑天下徵聘遺逸卿等固皆賢人

君子山林之下又豈無如卿者其悉舉以爲朕用於是張

寧單縣儒士張寧以董倫等薦復遣使徵之仍賜韜等鈔

人一錠

十月北平都司言邊衛之設所以限隔內外宜謹烽火遠

斥𡎇控守要害然後可以讋服胡虜撫輯邊氓按所轄關

隘曰一片石曰黃土嶺曰董家口曰箭簳嶺諸如此類凡

二百處宜以各衛校卒戍守其地詔從之○徵耆儒崇德

鮑恂上海全思誠安吉余詮高郵張長年入見恂等年皆

七十餘　上喜賜坐顧問者久之並命爲文華殿大學士

輔導　皇太子及皇太孫恂等固辭　上曰朕以卿等年

高故授此職以輔導太子耳免卿早朝日晏而入不久當

--

從其志庶不負卿等平生所學而鄉里亦有光矣卿何辭

焉恂等復固辭一日勑賜放還

　〈殿閣詞林記廖道南曰粵自商山茹芝𡨋鴻寥落上下千載數人而已思誠勑賜恂詮被寵龐眉皓首安卓蒲〉

　〈輪雖竹帛所書圖畫所傳何以加焉〉

置諫院官以耆儒劉靜關賢爲左右司諫兼春坊左右庶

子趙肅何顯周爲左右正言兼左右諭德○置殿閣學士

以禮部尙書劉仲質爲華盖殿大學士翰林院學士宋訥

端文淵閣大學士檢討吳伯宗爲武英殿大學士典籍吳

沉爲東閣大學士○命禮部頒劉向說苑新序于天下學

校○朝罷召侍從儒臣訪論古道　上嘉東閣大學士吳

沉德業文學之美命畫工繪其像賜之以示褒寵○刑部

尙書開濟奏曰欽惟聖明治在復古凡事務從𥳑要今內

外諸司議刑奏劄動輙千萬言泛濫無紀失其本情況一

日萬幾似此繁瑣何以能究此皆胥吏不諳大禮苟非禁

革習以成弊　上曰虛詞失實浮文亂眞朕甚厭之自今

有以繁文出入人罪者罪之於是命刑科會諸司官吏議

成式榜示中外

十二月吳沉薦方孝孺學行　上召入見喜其舉動端雅

曰此莊士當老其才用之遣還鄕尋以仇家得罪詞連孝

籍其家械送闕下　上見其名特開釋○孝陵成封都督

